
Mál nr.  203/2014 
M og 

V vegna  frjálsrar ábyrgðartryggingar X.  
  
 

Kona datt í Leifsstöð á Keflavíkurflugvelli  þ. 18.6.2009 
 

Gögn. 
1. Málskot móttekið þ. 27. júní 2014  ásamt fylgiskjölum 1-8 
2. Tölvupóstur V dags. 30. júní 2014.  

 

Málsatvik. 

M segist hafa verið nýkomin úr flugi og gengið eftir gangi flugstöðvar Leifs Eiríkssonar og þegar 
hún hafi verið að nálgast enda gangsins hafi hún stigið fæti í poll á gólfinu og fallið. M telur að 
rekja megi slys sitt til skaðabótaábyrgðar X m.v. röksemdir sem fram koma í málskoti.   

V vísar til þess að mál M hafi áður verið til meðferðar hjá úrskurðarnefnd í vátryggingamálum  og 
hafi nefndin tekið afstöðu til málsins með úrskurði í máli nr. 429/2011.  

Við athugun hjá nefndinni sjálfri kom fram að sama mál  hefur komið fyrir nefndina með málskoti 
sem móttekið var þ. 17.10.2011 og hlaut númerið 429/2011 og kvað nefndin upp úrskurð í málinu 
þann 16.11.2011.    

Álit. 

Úrskurðarnefnd í vátryggingamálum hefur nú þegar afgreitt sama mál og kemur nú fram í málskoti 
M sem móttekið var þann 27. júní sl. Kveðinn var upp úrskurður 16.11.2011 í máli nr. 429/2011.  
Skv. 10. gr. samþykkta fyrir úrskurðarnefnd í vátryggingamálum, sbr. auglýsingu nr. 1090/2005, 
getur nefndin tekið ákvörðun um að mál sem úrskurðað hefur verið af henni skuli samkvæmt 
skriflegri beiðni tekið fyrir að nýju á grundvelli nýrra upplýsinga, sem ekki var unnt að afla eða 
koma á framfæri þegar mál var tekið fyrir og geta haft áhrif á niðurstöðu þess.  Þó ekki komi 
skýrlega fram í málskoti að M óski eftir endurupptöku málsins verður ekki litið svo á að í 
málskotinu geti falist annað en slík beiðni, í ljósi þess að úrskurður liggur nú þegar fyrir í málinu.  
Við skoðun á gögnum málsins telur nefndin ekki forsendur til endurupptöku í skilningi 
fyrrgreindrar 10. gr. samþykkta.  Verður málinu því vísað frá með vísan til 3. mgr. 3. gr. sömu 
samþykkta. 

Niðurstaða. 

Máli þessu er vísað frá nefndinni. 

 
 

Reykjavík 19.8.2014 

___________________________ 
Þóra Hallgrímsdóttir lögfr. 

 

___________________________   ___________________________ 
         Valgeir Pálsson hrl.   Jón Magnússon hrl.   


